
Zikloa bihar itzuliko da Vital Fundazioa Kulturuneara,19:30ean  

Carles & Sofía piano bikoteak emango die hasiera Vital Fundazioaren Astearte Musikalen 2025eko kontzertuei 

• Kritikak goraipatuak izan dira Carles Lama eta Sofia Cabruja, duten teknika bikainagatik, pasioagatik, soinu-kalitateagatik eta sekulako dotoreziagatik

Vitoria-Gasteiz, 2025eko urtarrilak 13.- Gabonetako atsedenaldiaren ondoren, Vital Fundazioaren Astearte Musikalak bihar itzuliko dira Vital Fundazioa Kulturunearen ohiko hitzordura (Bakea kalea 5, Dendarabako 1. solairua), 19:30etik aurrera. Carles & Sofía piano bikotea izango da 2025eko lehen kontzertuaren protagonista, Schuberten, Brahmsen, Granadosen, Fallaren eta Ravelen lanetan oinarritutako lau eskutara egindako errepertorioaren eskutik.

Carles Lama eta Sofia Cabruja nortasun artistikoaren parekorik gabeko modeloa dira eta nazioartean ospe handiena duten Europako piano bikoteetakoa. Entzuleak hunkitzeko gaitasun ukaezina duten musikariak direla deritzote publikoak nahiz kritikak. Gainera, sinkronizazio ikusgarria eta elkar ulertzeko modu aparta ditu ere baditu bikoteak. Kritikak goraipatu egin ditu Carles eta Sofia, teknika bikainagatik, pasioagatik, soinu kalitate inbidiagarriagatik eta dotorezia amaigabeagatik. 

1987az geroztik dira bikotea, eta beren nazioarteko karrerak areto ospetsuenetan aritzera eraman ditu, hala nola Carnegie Hall (New York), Glinka Philarmonic Hall (San Petersburgo), Solis Antzokia (Montevideo), Palau de la Música Catalana (Bartzelona), Colon Antzokia (Buenos Aires) eta Verdi Aretoa (Milano). Beren diskografiaz gain, musika eta musikari klasikoak sustatzeko hainbat proiektutan murgilduta ere badabiltza Carles eta Sofia ere, eta hainbat kontzertu nahiz jaialdi sortu eta garatu dituzte.

Hezkuntzarako duten grinaren barruan, hitzaldiak eta maisu-klaseak ematera gonbidatu dituzte Europako eta Asiako hainbat herrialdetan. 2012an euren proiektu solidarioa sortu zuten: Concerts4Good, Music on a Mission. 2021ean, beren fundazio sortu zuten, Carles & Sofia Music Foundation, musikako talentu gazteei laguntzeko.



Programa – Virtuoso
Franz Schubert (1797-1828)
Bost abesti: 
An die Musik
Auf dem Wasser
Du bist die Ruh
Ständchen
Ungeduld

Johannes Brahms (1833-1897)
Zazpi abesti:
Hochgetürmte Rimaflut
Wie Melodien ziht es mir
Dein blaues Auge
Von ewiger Liebe
Wie bist du meine Königin
Sapphische Ode
Meine Liebe ist grün 

Enrique Granados (1867-1916)
Goyescas operakoa:
La Maja y el Ruiseñor 
Los Requiebros
 
Manuel de Falla (1876-1946)
El amor brujo-ko suitea: 
Pantomima 
Canción del Fuego Fatuo 
Danza del Terror
El Círculo Mágico 
Danza Ritual del Fuego 

Maurice Ravel (1875-1937)
La Valse

Kontzertuaren lehen zatiak Franz Schuberten eta Johannes Brahmsen abesti erromantikoen unibertsoan murgilduko du publikoa, bikotearen enkarguz bereziki transkribatuak, pianoa lau eskutara jotzeko. Bere izaera oroitarazleak eta grinatsuak egiten du nabarmen bigarren zatia; izan ere, bikoteak espresuki agindutako transkripzioak ditu atal honek ere. Enrique Granadosen Goyescas lanaren atalak ditu aukeraketak, Goyaren pinturan inspiratuta, baita Manuel de Fallaren El Amor Brujoren suitea ere, espainiar folklorearen indar guztia zabaltzen duena. Itxiera, Maurice Ravelen La Valse lanaren eskutik, Vienako tradizioaren goieneko mailari egindako omenaldia da, izan zuen garapenak estilo klasiko hura desafiatu egin zuen eta modernitate zurrunbilo bihurtu zuen eta.

Sarrerak 

Sarrerek 8 euroko prezioa izango dute eta Vital Fundazioaren egoitzan (Kordoi Etxea, Aiztogile kalea 24) izango dira salgai, astelehenetik ostegunera 8:30etik 14:00etara eta 16:30etik 19:00etara, eta ostiraletan goizez baino ez, baita www.fundacionvital.eus webgunearen bidez edo aretoko leihatilan ere. Leihatilan, emanaldia hasi baino ordubete lehenagotik aurrera jarriko dira salgai, baldin eta oraindik sarrerarik badago.

